
GOUVÈNÈ HOCHUL ANONSE OUVÈTI SANT POU REKIPERASYON APRE 
KATASTWÒF NAN KONTE ROCKLAND APRE APWOBASYON AMANNMAN NAN 

KAD DEKLARASYON KATASTWÒF MAJÈ A  
  

Nouyòkè nan Konte Rockland ki elijib pou asistans endividyèl kapab jwenn aksè 
ak resous federal yo an pèsòn nan Sant Rekiperasyon apre Katastwòf la  

  
Rezidan yo kapab resevwa oryantasyon dirèkteman nan men reprezantan FEMA 
ak SBA yo nan DRC; Ajans Eta ki sou sit yo tou pou jwenn aksè ak pwogram ak 

sèvis yo  
  

Gouvènè Kathy Hochul te anonse jodi a ouvèti yon nouvo Sant Rekiperasyon apre 
Katastwòf (Disaster Recovery Center, DRC) nan Konte Rockland ki pral bay 
enfòmasyon, asistans ak èd pou Nouyòkè tanpèt yo te afekte ak inondasyon rès Siklòn 
Ida te lakòz. Nouvo lokal an pèsòn lan pral gen espesyalis rekiperasyon apre katastwòf 
ki soti nan FEMA ak Administrasyon Ti Biznis Ameriken (U.S. Small Business 
Administration) ki kapab reponn kesyon yo ak bay enfòmasyon konsènan kalite 
asistans federal ke pwopriyetè, lokatè ak pwopriyetè biznis yo kapab kalifye pou jwenn 
apre Deklarasyon Katastwòf Majè ke Prezidan Biden te siyen nan 5 septanm 2021.  
  
"Konte Rockland se te youn nan zòn Siklòn Ida te frape di epi ouvèti yon lòt Sant 
Rekiperasyon apre Katastwòf pral ede kay ak biznis ki gen nesesite sa", Gouvènè 
Hochul te deklare. "Mwen remèsye Administratè FEMA ki se Deanne Criswell ak efò 
ekip li k ap travay an kolaborasyon avèk Divizyon Sekirite Teritwa ak Sèvis Ijans 
(Division of Homeland Security and Emergency Services, DHSES) Eta a pou pèmèt 
nou jwenn enfòmasyon ak resous pou fanmi ki te plis afekte yo."  
  
Konte Rockland te fèk apwouve pou ajoute nan Deklarasyon nan kad Gwo Katastwòf 
la pou Asistans Endividyèl ak Piblik. Pèsonèl ki soti nan ajans eta yo tankou Biwo 
Sante Mantal (Office of Mental Health, OMH), Depatman Sèvis Finansye (Department 
of Financial Services, DFS), Depatman Travay (Department of Labor, DOL), ak 
Depatman Veyikil a Motè (Department of Motor Vehicles, DMV) pral disponib nan DRC 
pou konekte sitwayen Ida afekte yo avèk pwogram oswa sèvis nan eta a ki ka disponib 
pou ede yo nan rekiperasyon yo.  
  
Egzekitif Konte Rockland a, Ed Day, te deklare,"Nou ankouraje rezidan yo ki 
bezwen èd pou aplike pou Asistans apre Katastwòf epi ki te sibi domaj ak pèt nan 
Siklòn Ida pou vizite DRC osito sa posib. Anpil remèsiman pou FEMA, Eta New York, 



lokalite Orangetown ak Orangetown Metro Sports Club dèske yo ede sekirize lokal 
konvenab sa a".  
  
DRC Konte Rockland lan ouvri vandredi nan 1 p.m. epi li pral ouvri chak jou soti 8 a.m. 
pou rive 7 p.m. nan:  
Orangetown Soccer Complex Building  
175 Old Orangeburg Road  
Orangeburg, NY 10962  
  
Sant Rekiperasyon apre Katastwòf yo ouvè kounye a soti 8 a.m. pou rive 7 p.m. chak 
jou nan:  

• Medgar Evers College - 231 Crown Street, Brooklyn, NY 11225  
• Queens College, Student Union - 152-45 Melbourne Ave, Flushing, NY 11367  
• Hostos Community College - 450 Grand Concourse, E. Building C, Bronx, NY 

10451  
• Grinton I. Will Library - 1500 Central Park Ave, Yonkers, NY 10710  
• College of Staten Island, Gymnasium Building R1 - 2800 Victory Blvd., Staten 

Island, NY 10314  
• Michael J. Tully Park Physical Activity Center - 1801 Evergreen Ave, New Hyde 

Park, NY 11040  
• Rose Caracappa Senior Center - 739 NY-25A, Mt Sinai, NY 11768  

  
Gouvènè Hochul te anonse anvan lansman nouvo sant resous sou entènèt pou 
Nouyòkè ki afekte yo, disponib nan ny.gov/Ida. Sant lan bay enfòmasyon sou pwogram 
asistans ki disponib yo ak kote pou jwenn sèvis tankou abri epi aksè ak manje. Yo pral 
mete enfòmasyon sou sit la ajou amezi gen plis resous pou Nouyòkè yo ki vin 
disponib.  
  
Sivivan k ap chèche aksè ak resous adistans yo ka enskri sou FEMA lè yo itilize 
Aplikasyon FEMA, anliy sou www.disasterassistance.gov oswa lè yo rele 800-621-
3362. Moun ki gen defisyans pawòl oswa pwoblèm pou tande epi ki itilize TTY ta dwe 
rele 800-462-7585 dirèkteman. Moun ki itilize 711 oswa Sèvis Relè Videyo ka rele 800-
621-3362. Nimewo telefòn gratis sa yo ap fonksyone soti 7 a.m. rive 11 p.m. (lè lokal), 
sèt jou pa semèn jiska nouvèl òd. Operatè yo pale plizyè lang. Moun ki itilize sèvis relè 
tankou apèl videyo, InnoCaption oswa CapTel ta dwe mete FEMA ajou ak nimewo 
presi ki atribye pou sèvis sa. Si ou bezwen aranjman pou lang oswa yon enfimite, fè 
operatè a konnen.  
  
Pou plis resous anliy ansanm ak bwochi ak lòt èd FEMA ki ka telechaje, vizite 
www.disasterassistance.gov epi kilike sou "enfòmasyon."  

###  
  

 
Lòt nouvèl disponib sou sit www.governor.ny.gov 

